
Mirdasi

Murad CANSAD

Mirdasi mireylyéka kurdan
a. Miyané seserrané 11. 0 17.
de cemé Muradi ra cér erdé
kirmancané (kirdan, zazayan)
céri idare kerdo. Erdé kirman-
cané cori o wext bi desté mel-

PEL

Vaya / Fiyat: 1 TL

Bedrive TOPAG:

“IIWANE
NUSTIS E

Bedriye TOPAC:

“"Ceniyé ma nustis de hina
senik é. Ez hévidar a ke roje
bi roje nustoxé ma yé ceni
zédiyéné. Zafé nustoxané
ma de, ez ge-ge qisey kena.
Tayé ki bi mailan moral
dané mi. E her dem pasti
dané mi. E mi ra bawer
kené. Nustisé ziwané ma de
moral zaf taybet o. Ez inan
bévengiye de sey yew ven-
gode gird vinena. Nustoxé
ma seré zerriya mi de cu-
yéka pil a.

Ez nustisé her cekuye de
ziwané xo de bena hast. Ez
her cumleya xo ra dima zé-
diyena, bena laser. No
deyné mi ziwané ma ré yo".

Roportaj: -
Zerrwes XODI
C. Z. PIRANI]

kistyan idare biyo ke é zi
mireyiyané kurdan ra yé.

Pilé mirdasiyan Pir Mensur
0. Serefname de yeno vatene
ke Pir Mensuri, veri, kogé xo
terefé Hekarya de ronayo.
Dima ameyo nézdiyé Géli de
dewa Pirani de ca biyo. Gél ba-
jaro tarixi yo, mintiga de ca-
yéko muhim o. 7

Saete Des,
Diwan Bes

Yasar BALUKEN

Cimi Umeri hini anébeni {
giseyi api zi négediyéni. O
ehende qgayil bi ke xo ré ra-
kuwero. La ap hetani néséro
keyeyé xo, rakewtis ey ré
cin bi. 7

Derba Wisari
Nadire G. ALDATMAZ

Gelo merdene ( kistene
carenusteyé ma yo? Yan ma
direkt ameyi kistene yan zi
X0 bi xo dayi kistene. Hiris G
di serri avér zi hal niya bi. 5

Gribék muzisyenan sey yew projeya kolektife
bi nameyé “Piya_Va_38" klibéké muziki amade
kerd. Sexsé Seyid Rizayi de kurdé Dérsimi ke ter-
teleyé 1937-38 de heté dewleta tirkan ra amebi

getlkerdis G surgunkerdis ré kerda diyari. 3

Zoné Ma Koti yo?

Rejisor Weli Kahramani bi nameyé
“Zoné Ma Koti yo?” yew film virast.

Film de di kokimé dérsimiji derheqé
vindibiyayisé kirmancki de gisey kené (i
musnené ke kirmanci seni asimile biyé.
Ziwané filmf tirki O kurdki (kirmancki)
yo.

VOWRI
VARENA

Vowri varena lez varena
Zimiston o, vowri varena
Adir cini yo, imbazi cini yé
Vis zeri di yo, vowri varena

Tengoneya békesi ya
Germawé to izimé keyi ya
Ina kulo bédari ra
Zimiston o, vowri varena

Dariaberi giroto vowri
Ina xatirayi imsarri
hewri

~

Wesiye kewta bing
Wesbiyayis cini

Tilistone vono
Destoné xo bidini
Bifetelni ini k
Heya peyniyg
tepisini de

ANA DiLiM
NEREDE

Where Is My Mother Tongue
Zoné Ma Koti Yo

Ziwan

EDITORI RA

Rosan LEZGIN

Gerci tayé embazan veréna
nusténe la hetani par-pérar he-
pisxane ra bi kurdki nustis gedex
bi. Inané ke nusténe, nusteyé xo
bi rayiré aviikatané xo yan bi ha-
wayéké nimitki sawiténe teber.
Nika hepisxane ra sawitisé nus-
teyané kurdki serbest o. La
yewna problem esto!

Ez mektuba Umer Far(iq Ersozi
ra neql biki. Umeri mektuba ke
roja 19.04.2012 de mi ré sawita
de bi tirki wina vano:

“Rosan bira merheba. Sewqgé
mi Cewlig ra vejiya bi Diyarbekir.
Tiya gerdiyané ke lehceya kur-
mancki de tercumani biké esté.
Ci heyf ke zazaki de cin é. Ez siya
mudiri het. Ma gisey kerd. Va, ti
eskeni nusteyané xo bisawi la
gani veri béré tehqigkerdis. Ez
nézana ke do bisawi koti, ter-
cume biki. Mi va, no gure cigas
biramo? Va, hiré-car asmi vi-
neno.”

Yani, eke Far(qg mi ré bi kirdki
yew nuste binuso. Idareyé hepis-
xaneyé Diyarbekiri seba ke fehm
biko tede ¢i nusiyayo, Homa zano
do bisawo koti. Heta uca tercume
biké G apey bisawé hepisxane.
Idareyé hepisxaneyi tede clyéko
xirab névino, hema bisawo teber.

Tabi, normal o ke gend asmi dom
bikero!

Umer nusteyé xo de wina dom
keno:

“Sey careyéké muwegeti, ma
wina pékerd. Eke ez bi xo nus-
teyé xo, biné her réze de tirkiya
ci zi binusi, beno ke gerdiyani
fehm biké."”

Tabi, mecbur mendo, mektuba
x0 bi tirkl nusta. Yew hikayeya
qgijkeke Zi bi kirdki nusta la tirkiya
her cumle zi kiste de nusta.

Pérar gama ke reya veréne

embazané ma hepisxaneyé Cew-
ligi ra nust, anci wina problem
vejiyabi. Mi zi yew mektuba rex-
neyi bi tirki nuste ke seni hende
gerdiyané kirdi uca esté ( seni
néeskené yew mektuba kirdki bi-
wani? Mi va alfabeya ma ( yé tir-
kan se ra hestay yew al! Axir
badé ke Newepel zi vejiya, vera-
vera gerdiyané ma yé Cewligi
musayi wendisé kirdki. Edi nus-

teyé kirdki hem hepisxaneyé
Cewligi ra rehet yené hem zi ma
bi xo é embazan ré bi kirdki nu-
sené.

Ez bas zana ke hepisxaneyé
Diyarbekiri de gelek gerdiyané
kirdi esté. Seke Far(q zi mektuba
xo de vano, né gerdiyané kirdi
eskené lehgeya kurmancki de
tercumaniye biké la néeskené
kirdki biwané!

Madem mi behsé hepsiyan
kerd, ez wazena yewna mesela zi
qlsey biki.

(;end nusteyé peyéni ke hepis-
xaneyé Cewligi ra ameyi, CD de
bi. La hetani nika heme nusteyé
embazané ma yé zindani sey
destnuste yené. Ez bi xo keye de
nusteyané finan komputere de
newe ra nusena.

No karéko hende rehet niyo.
Zehmetiya xo na ya ke ez nées-
kena nusteyé tayé embazan bi-
wani, fehm nébené. Homa esto,

nusteyé Muradi ne tede, Murad
eynen sey mircanan réz keno. La
yé bini, heme nébé zi, zafé xo
wina kaxite ser o hurdilek giz-viz
kené (i sawené. Névané gelo kes
eskeno biwano yan ney?

Yeno viré mi, mi yew hikayeya
Huseyini ke hiré-car ripeli bi,
hewteyék de ancax desifre
kerdbi. La dima mi ré yew mek-
tube nusta, hérs biyo ke gira
cend cekuyé ey sas nusiyayé.
Tabi, mi fehm nékerdé yan zi mi
sas fehm kerdi, coka sas veji-
yayé! Mi yew cumle belki vist rey
tekrar-tekrar wendéne. Esas
cend rey mi fek ci ra verada. La
heyfé mi pé ame.

O miyan de mi yew mektube
ey ré sawite ke wa destnustisé xo
bineyna fesih binuso ke ez fehm
biki. Mi merdimané ey ré zi xe-
bere sirawite. Ez nézana mek-
tuba mi kewta dest yan ney.
Labelé Huseyini nustisé xo nébe-
dilna. Feké dewa xo de wina
hurdi-hurdi giz-viz keno @ sa-
weno. Nika ez vana qey yew-di
nusteyé ey ha mi het, ez nées-
kena biwani. Mi xebere sawite,
mi va, eke fesih, akerde nénu-
seno, wa zehmet nékero, nuste-
yané xo nésawo. Cunke wina mi
het manené. Ez zaf ezabé wijdani
ancena.

Ez hévidar a, rojék veré roje
peyé beran ra, o tengane ra ve-
jiyé. La meselaya nustisi de gani
ma her kes herinda xo ra xeyret
bikin.

XACe

PERS

CORA-CER

6) Zemirék — Kirmanc, kird,
dimili - Kilmnustisé “litre”y1
7) Miyan, beyntar, mabén -
Hacetéké cite (niyeno vileyé
gayan ser)

8) Qeweyo tal/cal — Eksé
“hit/hiy”i

9) Verén, eksé “ebedi”yi -
Varan, §i|?ye

10) Qisaya ke cumleyék ra
yan zi gend cumleyan ra pé-
yena ( fikrék ifade kena - Pi-
lisk, silar, zig

kirdki (zazaki) nusto

laté Miyanéni de sarék

10) Ciyo ke dekewto — Mi- 9
yané “xice”

1 2 3 4 al 3] T a E| 10
i . 1) Qezayéka Cewligi
2) Ecayib, ¢iyo ke merdim pé
sas maneno - Keso békar
2 bégure, keso ke zugir keno
3) Dost, sinaye - Esero ke ti-
3 m(tim giymet (0 ehemiyeté
xo0 muhafeze keno
4) Peyniye de, netice de, pe-
4 yéna peyéne - Cayo ke roj
névineno
5) Sekléko geometrik - Eksé
d “erey/berey”i
i - Sirr - Beyrage Ce
5) Sirit, serkeyé bani
7 ra daro galindo derg 1
- Sembolé iridyumf | E
6) Keso béziwan - :|H
a Delal, berdil, sinaye \ M
7) Sewt, vengo berz
g - Xeleyo ke seba teh- ¢ E
nayisi amade beno s D
8) Deq, cedew -
10 Veré, destpék, reya s |R
veréne A
CEPA-RAST taybeti 9) Meseqere, kila bi- . M
1) Eseré Séx Selahedini ke bi  3) Néri, nériyé vasi - Rojhe- Jangan/mujeyan - Tu, tif i
Z

2) Keye, soy, ezbete — Xususi,

4) Kilmnustisé Great Britania

Grlibék muzisyenan sey yew
projeya kolektife klibéké mu-
ziki ke new degayi dewam
keno amade kerd. Muzisyenan
klibé ke nameyé xo
“Piya_Va_38" o, sexsé Seyid
Rizayi de kurdé Dérsimi ke
terteleyé 1937-38 de heté
dewleta tirkan ra amebi getl-
kerdis O surgunkerdis ré kerda
diyari.

Xebata ke muzisyen Kerem
Sevingi direktoriya aye kerda
de, 42 kesi kurd (18 kird, 24
kurmanc), 6 tirk (0 yew zi ereb,
péro piya 49 kesan tede ca gi-
rewto. Muzisyeni klib de lawika
“Dayé Dayé” vané, peyni de zi
bi “Koyé Dérsim Waré Ma wo”

Ly ‘

reyde temam kené.

Kerem Seving vano, “Seba
ke ma sexsé Seyid Rizayi de
bale biancin terteleyé komelki
yé é wextl ser 0 ma hesasiyeté
hunermendan nisan bidin, ma
50 kesané bihisiyatan vist sa-
ristanané panc dewletan de no
kilib temam kerd. Ma wazené
linga diyine ya na proje zi
sexsé Séx Seidi de seba here-
keté 1925i amade bikin.”

Muzisyen ( direktoré proje
Kerem Seving vano, “Ma na
proje xo ré bi imkanané xo vi-
raste. Hedeféké bazirgani yé
na proje ¢in 0. Ma hévi kené
ke festivalé kulturi elege ni-
sané na xebate bidé.”

Vengé Azadiye

Ti puk de ja lawike

A
Pl YL

Lewané mi de sanika wérane / .

Koyan de ginginiye
Vengé azadiye
Zaf diri ya

-
" . |
-

.

Ez ke to ra qal biki névipdena."

Vi,

-

Ti zoné min o bémaye'wa’

Zono séwiyo ke nameyé xo ¢ar é

Sona koti? Koti ra yena?

(0] ke péro cicegi wisar de wele resené
T sreta mina ke derya de vindi biya wa,

aniya mi
inya cerexina
Ustdna mi risina

Serpil KARISLI

Taximé Futholé Kurdan
Musahegeyéka Miyvanneteweyi de

Taximé neteweyi yé futboli yé Kurdistané Bas(iri reya veréne
besdaré yew musabegeya miyanneteweyi beno.

Sekreteré Federasyoné Futboli yé Kurdan Selam Huseyini da
zanayis ke “Reya veréne taximé Futboli yé kurdan besdaré mu-
sabeqgeyéka futboli beno. Rojané 13-22 gulane 2012 de, griiba
ke Uzbekistan, Tunus, Moritanya, Pakistan, Srilanka (0 Endonezya
tede y&, ma do na gr(ibe de besdariya musabegeyéka miyanne-

teweyi bibin.”

Senatoyé Universiteya Dicle
ya Diyarbekiri gerar girewt ke
serréna dest bi perwerdeyé
kurdki bikero.

Eke dezgeyé perwerdeyé
berzi YOK geraré senatoyé Uni-
versiteya Dicle tesdiq bikero
eke kadroyané akademikan
peyda bikeré, serréna do Fakul-
teya Tibi ( Fakulteya Perwer-
deyi ya Ziya Gokalpi de sey
dersa weginite dest bi perwer-
deyé kurdki bikeré. Naye ra
teber zi, senatoyé universite
gerar girewto ke bunyeya Besé

Edebiyaté Ziwanané Rojhelati
yé Fakulteya Edebiyati de Saxé
Bingehin yé Ziwan O Edebiyaté
Kurdki akeré.

Seke yeno zanayene, Univer-
siteya Artuklu ya Mérdini de
reya veréne somestré payizi yé
2010-2011 de dest bi lisansé
berzi kerdbi (1 20 wendekari gi-
rewtbi. Dima zi seba lisansé car
serran dewreyé perwerdeyi yé
2011-2012 de reya veréne seba
Saxé Bingehin yé Ziwan ( Ede-
biyaté Kurdki 20 wendekari gi-
rewtbi.

idianameya Derheqé
44 Rojnamegeran de
Temam bi

Idianameya ke derheqé 44 roj-

namegeran de amade biyéne
temam bi. Seke yeno zanayfs,
asma kan(ne ya 2011 de neti-
ceyé operasyonék de 44 rojna-
megeri tepisiyaybi. Ninan ra 36
kesi nika tewqifkerde yé.
Idlanameya ke heté dozgeré

komare ye fstanbuli Bilal Bayrak-

tar ke wayiré selahiyeté taybeti

yo ra amade biya de rojnamegeri

bi “endamiya réxistine” ( “idare-

kariya réxistine” yené sucdarker-

dis.

Ferhengek

anaserin, -e: boylesi
cemser (n): kutup
cenc, -e: geng

cengar (n): pas
destpékerdis (n): bas-
lama

diyari (m): armadan
doman, -e: cocuk
keyber (n): kapi

kile (m): alev
komputere (m): bilgisa-
yar

Ién (n): kazan

mexel: hayvan yatisi
naxir (n): bayuk bas hay-
van surusu

Roportaj

Bedrive Topac: “ZIWANE MA DE NUSTIS ESQ 0"

C. Z. Piranij: Bedriya Xanim,
wendoxé ma nusteyané to ko-
vara Sewgila (0 rojnameyé Ne-
wepell 0 keyepelé Zazaki.Net ra
sinasnené la to rind nésinas-
nené. Yani, tabiré xo caiz bo, ti
sey prensesa tariyan xo nim-
nena. Ma rica biké, ti séna seba
wendoxané ma, xo bida sinas-
nayis?

Bedriye Topag: Ez Dérsim
de ameya dinya. Heta des ( hiré
serriya xo ez uca ciwiyaya. Nika
herra xo ra diri de ya. Bi hetka-
riya mamostayané xo ziwani ser
o xebetina. Hikaye nusena. Ez
vana gey tené taritlye ki rind a.
Ez heta hewt-hest serriya xo
miyané kultur ( ziwané xo de
biya pile. Dima, sey péro doma-
nané binan, ez daya mektebé
yatili. Mi nézdiye hest serri uca
wend. Ez ke des ( hiré serri biya
keyé ma kog kerd, ez (0 doma-
niya xo ma Dérsim ra visiya-
yime. La mi kultur ( ziwané xo,
xo Vir ra nékerd. Mi ¢i wext ke
firset di, ez sona Dérsim. La
hesreta mi get négedina.

C. Z. Piranij: Ti eskena tiké
bahsé wexté mektebé yatili
bika?

-Ez nézan vaji se. Seba mi zor
bi, zaf zor bi. Yew heté mi hina
uca, miyané é désan der o.

Zerrwes Xodi: Bedriya
Xanim, wendoxi nusteyané to
de neqsé edebiyati de herra xo,
baweriya xo, esqé xo ( hesreta
xo vinené. Gama ke ti ninan
nusnena, bi ¢i hisan nusnena?

-Ziwané ma zaf rindek o.
Gama ke sima ey ra hes kerd, o
bi péro rindekiya xo virar fineno
sima ra. Ez gama ke nusena,
zerriya mi ra seni yeno, hen nu-
sena. Né hisi tenya yé mi niyé.
Saré ma heme némedar o. Ez
tenya né hisan bi edebiyat xe-
melnena.

Zerrwes Xodi: Ti seni agé-
raya ziwané xo ser?

-Ziwané ma dirbetin o. La dir-
beta tewr pile ma bi xo daya zi-
wané xo ro. Ziwan esq o. Ziwan
esgé ma yo tewr verin o. Ey ma
ca néverda, ma ey ré xayinti
kené. Mi bi xo ki di ke ez ki sey
her kesi dirbetan dana ziwané
X0 ro; ez sewbina ziwanan ra
hes kena la ziwané xo vilegewt
verdena.

Ez ge-ge ziwani ser o xebeti-
yayéne la no xebetiyayis rast-
nustis ra dari  tena bi feké
Dérsimi bi. Ti zi zani ke biy hiré
serri Kurdi-Der de xebata ma ya
atolye esta. Ez né kursan de
rastnustisé ziwani musaya. Ma-
mostayané ma bisebir veré mi
acarna ziwané mi ser. Mamos-

tay& mi her di cimé min é. Inan
mi ra bawer kerd. Rindekiya
tewr base inan mi ré diyari
kerde. Dima mi Newepel de
nust. Mamosta Rosan Lezgini
seba ke ez deha aver siri mi ré
zaf hetkariye kerde. Heté nus-
tene ra, kitaban ra destek da
mi.

Zerrwes Xodi: Nustoxiye ka-
réko taybet o. Her kes nésikéno
no kar de raver siro. Nustis de
hewce yo ke ti wendoxan ré ¢i-
yané wesan U taybetan gisey bi-
keri. Na nugta de
ti ¢i fikiriyena? Ma
kurdi seba wendis
U nustisi sikéné se
bikeri?

-Ziwané xo ré,
nustoxané xo ré
wayir bivejiyé. Zi-
wané ma ke si,
nasnameyé ma
sono. Ez zana ke
hendayé deryayan
zerriya kéna ( xor-
tané ma de edebi-
yat esto. Gama ke
né deryayi veré xo
bicarné ziwané
ma, o wext ziwané
ma ( edebiyaté
ma sey awe heri-
kino. Wa cencé ma
siré kursan. Her ca
de bi ziwané xo
gisey bikeri. Veré
X0 bigarné ziwané
X0 ser. Heme ma-
mostayé ma zaf fedakar é. Bi
sebr ziwani musnené ma. Kam
ke yew xetéke zi ziwané ma de
kas bikero, zaf muhim o. Lazim
o ke her kes ci ke dest ra ame,
wa taxsir nékero; wa biwané (
binusné. U ziwané ma ra bawer
bikeré.

C. Z. Piranij: Ti wexto ke nu-
sena, ferqé fekan-siweyan zor
dano to?

-Mi ke newe dest pékerdbi mi
ré zaf giran ameyéne. Dima ez
adapte biya. Feké dewa her kesi
X0 ra gore rindek o. Mi ra gore
ki feké Dérsimi zaf rindek o. La
ez wazena ke ez kirmancané
binan ki fehm bikeri G & ki mi
fehm bikeré.

C. Z. Piranij: Ti zi vana “Dér-
simki?”

-Pirika mi vaténe “kirmancki”.
Kalike mi vatené “kirmancki”.
Maya mi vana “kirmancki”. Ez ki
vana “kirmancki”.

C. Z. Piranij: Ti ¢i wextan de
nusena? No mana de wexté
nustisi seba to muhim o yan zi
wext seba to ¢i ifade keno?

-Seba mi wexté nustene gin
0. Bi rastiye ez zaf biplan niya.

Ci wext ke gekuyi ginayi zerriya
mi ro, ez nusena. Né wextan ré
ez vana “Wexté siliya cekuyan.”
Zerriya mi né wextan de rut Q
repal a. Né wextan de ez tena
vengé ziwané xo gos dana.

C. Z. Piranij: Wendoxé to
tewr zaf to ra ¢i pers kené, ¢i
meraq kené?

-Tewr zaf sag bené ke & seni
yew dérsimije fehm kené. E
vané “Ti seni musaya?” Mi zaf
meraq kené. Cuya mi meraq
kené.

______

Zerrwes Xodi: Ez zana ke
wendoxané ma to ra zaf hes
kerd. Ti ¢i his kena?

-Mi veré c( vatbi ke nustis
esq 0. Gama ke wendoxan pasti
da to, ti ki bi esq nusena @ hi-
sané inan ra gekuyan bi zerriya
x0 kena weye. Wendoxé ma bi
mesajan zaf destek dané mi. Ez
zaf sa bena (i ez hemine ré zaf
sipas kena. Yewna ¢i ki, ez nus-
toxé ma yé ke hepisxaneyan ra
nusené ra zaf gewete céna.
Cayé nan ¢cimé mi de sewbina
yo. Ez inan ré ki zaf sipas kena.

C. Z. Piranij: Ciyo ki ti tira
ilham géna esto? Yan zi to gore
¢lyédo ansarén esto?

-Ez herra xo ra, domaniya xo
ra, esqé ziwané xo ra ilham
céna. Ya, ilham esto. Nustoxi
yan ki sairi zaf hisdar bené. Si-
kiné ke seba her ¢i binusé. Her
wext asiqé gekuyan é.

C. Z. Piranij: Ti kamcin nus-
toxan ra hes kena? Tesiré kam-
cin nustoxi to ser o esto? Yan zi
esto?

-Ez gama ke wanena qet sai-
ran yan zi nustoxan ciya né-
kena. Cunke mi ra gore heme

seba ma, seba ziwané ma nu-
sené. Ez wazena ke bi mirdiye
heme nustoxané ma ra, sairané
ma ra gekuyan bidosi (I dinyaya
x0 bi edebiyaté ma mird bikerd.
La yew sairé ma esto ke gama
ke ez siirané ey wanena zerriya
mi de sili varana. Ez a game
rind fehm kena ke ziwané ma
cigas gedim o ( gigas rindek o.

Zerrwes Xodi: Ti zana ke
xebata ziwani de ceni zaf tay ca
géné. Gama ke to dest bi nustis
kerd, nustoxané binan ra to re-
aksiyonéko senin di?

-Ceniyé ma nustis de hina
senik é. Ez hévidar a ke roje bi
roje nustoxé ma yé ceni zédi-
yéné. Zafé nustoxané ma de, ez
ge-ge gisey kena. Tayé ki bi
mailan moral dané mi. E her
dem pasti dané mi. E mi ra
bawer kené. Nustisé ziwané ma
de moral zaf taybet o. Ez inan
bévengiye de sey yew vengode
gird vinena. Nustoxé ma seré
zerriya mi de cuyéka pil a.

Zerrwes Xodi: Ti esq, hes-
rete 0 herre ser o nusnena.
Gama ke ez nusteyané to wa-
nena, ez kifs kena ke péro nus-
teyané to de yew kista to her
wext bermena. Yani nusteyé to
zaf hisi yé. Sebebé ney ¢i yo?

-Ziwané ma de péro hisi zaf
rindek é. Rast a, nusteyané mi
de gisawete esta, hesrete esta,
esq esto, vengé dewané talan
esto. Ez zi sey péro domanané
ma xemginiye de biya pile. Yew
heté mi her wext némezet
mend. Ez gigas néwazi ki né hisi
yené ( nusteyané mi de ca
céné. Sey heme nustoxan, sai-
ran 0 mamostayané ma ez ki qi-
rena ke ziwané ma vini mebo.

C. Z. Piranij: Ez wazena ke ti
tiké bahsé tarzé xo, ekolé xo bika
U giseyé xo yé peyni zi vaja.

-Ez ceribnayisan (deneme) nu-
sena. Ge-ge hikaye nusena. Siire
( nesr nusteyané mi de témiyan
der é. Ez nustisé her cekuye de
ziwané xo de bena hast. Ez her
cumleya xo ra dima zédiyena,
bena laser. No deyné mi ziwané
ma ré yo. No deyn é ma péruné
yo.
C. Z. Piranij: Mi gore hikayané
to de zi tamé siire 0 tesiré tewiré
liriki esto. Ti vana se?

-Ya. Ez sfire ra zaf hes kena. 0
ez hikayan de ki tamé siire ra hes
kena.

C. Z. Piranij: Ma seba né ro-
portaji to ré zaf tesekur kené;
masalah ti bas xebitiyena. Mela
gelema to nébetiliyo, nefes to ro
négino, to ré gewet bo.

-Ez sima ré zaf sipas kena (
wendoxané ma ré zerri ra selam
rusnena.

Derba Wisari

Nadire G. ALDATMAZ

Ez nézana c¢end serri yo adir
vareno seré koyan, gineno ze-
reyé keyan, zerriya mayan. Ez
xeberan wanena, anci vengé
381 yeno: “... Rabat Vadisi, Ci-
cekli ve Demirkapi Bolgesine
cok sayida asker tasidi...” (...
H{maréka zé&diye eskeri rusnayi
bi Gellyé Rabati, mintigaya Ci-
xeke (1 Xége...)

Ez xo xo de vana, no hal hina
cend seyi serri niya sono. Do-
mani, key vengé bombe { tu-
fongan ra xelesiyené. Né genci
key bi toreyé dinya asigé yew-
bini bené, zeweciné (i bené wa-
yiré domanan? Key keyé xo de,
cilé xo de bi emré Heqi mirené?
Key keyberé mergi yeno girew-
tene, yé cuye domanané ma ré
zi beno ya?

Gelo merdene ( kistene care-
nusteyé ma yo? Yan ma direkt
ameyi kistene yan zi xo bi xo
dayi kistene. Hiris O di serri
avér zi hal niya bi.

Tijiya wisari pede-pede bi-
yéne berz. Hina rind germ né-
bibi la serdé zimistani zi tené
sikiyaybi. Sili-sepeliyé wisari
dest pékerdibi. Heté ra zi awa
vewre, cemé Mizur Babayi urz-
nabi ra, cayé cemi ci ré teng
ameyéne. Sey dar ( beré wisari
zereyé xo de ca nébiyéne.

Dinyaya gewre, na comerdiya
X0 insanan ré zi néseveknaybi.
Zerriya Celali zi zere de ca né-
biyéne. Sey cemé Mizur Babayi
X0 esténe nover { bover.

Eskeran hina derbe nékerdibi.
Labelé idareyé urfi (sikiydone-
tim) bi. Merdim nésikiyéne ke
tever ra selam bido kesi. Di teni
ke amey téleye, yewbini de
gisey kerd, derhal esker kew-
téne orte yan céra kerdéne yan
zi tewqif kerdéne. O wext, di
kesi ke amey téleye biyené
“Orgit” (réxistine).

Slke de hal niya bi. Sar mec-
bur mendéne, keyan de ame-
yéne téhet. Roja 30é adare de,
keyé Sakina de zi gencan heté
ra caya xo gilme kerdéne heté

NEeEwEPEL

i

ra zi halé welati ser o hareretin
nayéne huré.

Rasta ey, mevzuyé hurénayisi
halé welati zi nébi. Halé slike
ser o gisey kerdéne. O wext
mabéné organizasyonan de lej
bi. Péro kirmanc bi la tayine ta-
yine ra “Kurtgli” (kurdperwer)
vaténe. Tayé binan zi € binan ra
“Tlrk Solu” (gepé tirkan) va-
téne. Halbuki péro warezayi, bi-
razayi, derezayi, misayibi,
kewrayi, dost O birayi bi. Citur
ke bibi, cimé péroyine bibi kor {
yewbini de bibi dismen. Zar-
z&¢i geki girewtibi xo dest, sey
feleké yewbini kewtibi ere rayé.
Her roje ere yewbini piyéne ke
yewéde binf bikisé. Mayan ra
geyir kesi néwasténe ke na géj-
biyayene bivindarné. Desté
mayan ra zi towa néameyéne,
berbis (i qurriyayisi ra geyir.
Kesi vengé xo néveténe. Polis (
eskeran zi d{ri ra tey niyada-
yéne. No hal belka zi ci ré wes
ameyéne.

Merdimi vaténe gey yewode
goniwer cayé de, xo dardo we (
her di hetan verdano pé ke
keso bas welat de némano.
Yinan her ke da yewbini ro, o sa
beno, destané xo keno téra.
Sayé ke virastoxé né vampiran
0 yo. Bi eserané xo iftixar keno.

Citur ke bibf, Celali no hal
ferq kerdibi (i néwasténe ke
welat de bivindero. Coka saete
duwés ré biléte birnaybi ke endi

siro.

Da-des gami né heté keyeyé
Sakina de gend genci ameybi
péser fermané kistena Celali
dayéne. Mabéné gencan de mi-
sayibé Celali Wisen zi estbi.

Piyé Celall muxtaré taxe bf,
yé Wuseni zi Almanya de karker
bi. Cirani bi, domané yew taxe,
yew kuceyi bi. Plya kay ker-
déne, plya werdéne, piya simi-
téne.

Serran ra tepiya mi fotogra-
féde nan di. Plya antibi. Fotog-
raféde studyo bi. Her diyine bi
rihuyayis desté xo estibi seré
hermeyé yewbini.

Welaté ma de kesé ke yew-
bini ra zilyade has kené, bené
misayibé yewbini. Sey Celal G
Wisent.

Misayibini, her daim hes ker-
dene biye, heta peyniya emré
xo yewbini seveknayene (i
ardim kerdene biye. Misayibini
ninan ra zi ziyade biye, birayini
ra avér biye. E zi yewbini de
winf bi.

Rojé ameye, domani bi pil, bi
gencé vistserreyi. La endi té-
leye de nébi. Desté xo zi seré
hermeyé yewbini de nébi, sey
né fotografi.

Celal hetéde bi, misayibé xo
zi heto bin de. Her di heti yew-
bini de bibi dismen, tim lej ker-
déne. Raya inan zi sey ziyade
hevalané xo niya ciya bibi. Endi
ge yewbini nédiyéne, gisey né-

kerdéne heta selam bile yew-
bini nédayéne.

Celali, veré neynike de poré
X0 virasténe ke raya peyéne
séro slke, nas ( dostan ra xa-
tiré xo biwazero. Mabéné ke-
yeyé Celali (0 sGke di-hiré sey
metreyi yan bi yan zi gine bi.
Seni ke rojé de da-des reyi
sono-yeno, unca vejlya teber,
saete des (0 ném biye, saeta
raywaniye ré hina mendibi.

Raya s(ike veré penceraya
keyeyé Sakina ra vérdéne ra.
Gencé ke zere der é zi hevalé
Celali bi G yewbini ra xatiré xo
Zi wastibi. Celal ke veré pen-
cera ra vérd ra si, hevali ge sas
nébi, cike Celal ge keye de bi
ge sike de. Cansenik bi. Dega
yewe ke cayé de bo, dega bine
zi cayode bin de bi.

Di gaman de xo est s(ike. He-
valan ra kes némendibi. Tayé
remaybi sibi koyan tayé zi hepis
de bi. Cend teneyé ke mendé zi
xatiré xo inan ra wast (I cadeyé
parkeyini ra devacér wexto ke
kewt rayé, vere oteli de rasté
misayibé xo bi. Celali, disme-
niya zereyé xo de gedenaybi.
Nalet re dismeniye kerde G bi
rihuyayis misayibé xo de ni-
yada.

Firseté xo némend ke ey ra zi
xatiré xo biwazero. Misayibi
ceka xo miyaneyé xo ra vete (
pésero na pa. Celali veré xo
kerd ere oteli la nésikiya ke
séro zere. Bi hest gersunan
veré keyberé oteli de gina war
ro. Saete yewendes biye.

Vengé gekan ke ame keyeyé
Sakina, kes sas nébi. E rojan de
xora vengé gekan kémi nébi-
yéne. Zaf meraq zi nékerd. Eke
cik o, giwa yo, citur bo zi nika
Celal xebere ano. Panc deqgayi
ke vérdi ra, Celal ke néame he-
vali vejiyay tever ke ci vejiyé!...

Otobuse saete duwés de
kewtbi bi raye. Raywanéde xo
ca verdaybi.

Maye va: Heywax, heywax!

Merdena misayibi,

Cor( desté misayibi ra bena?

Kerdena sima,

Ulu diwan de zi

Qebul nébena.

Lajek G Zerenc

Rojék yew lajek sQino seydé yelgeyi.
Kuweno yew zerenci dima ke bitepisiro.
Zerenci firrena, firrena peyni de batillyena
( nisena sér Zindaré Siyasi* ya. Lajek
héna dima kuweno, hin tani mendo ke bi-
raso zerenci ( bitepisiro, zerenci heyna
perran dana xo ro, seri Zindaré Siyasi ra,
heti véri royi ra firrena. Lajek yeno sér
zindari, ewniyeno cér, eke zerenci ha biné
zindari de, véri royi de séri xiziki di ya.

Na rewsi ser, lajek xo bi xo vaji-
reno: “Eré zerenc, ti xiziké véri royi
werdo, mi xelé séri sini werdo. Ti séri
zindari ra firrena, la ti vana ke gey ez
néskiyeno bifirro?”

Na gala xo vano  wirdi destané xo
akeno, xo zindar ra erzeno. Cend
lapan dano kista xo ro, havil nékéni.
We kuweno bini Zindari Siyasi, lime-
lete beno.

*Zindari Siyasi: Simserkisi de
namé yew mintiga yo.
Yelge: Seydo ke pé destan beno.

Dat Celil G Dapire

Mistefa GOMAYI1)]

Seré wisari de yew roje Dat Celil (1 Mirza
gawani dewe bi. A mehel nor O doré dewe
de zi gere hema néveciyabi. Naxir zi naye ra
zaf xidar biyo. Wir di embazan naxiri ser-
best verdaybi (0 ewniyayéni rehetiya xo ra.
Nizdiyé tastereyi dewari péser ané ke mexel
bikeré.

La hGimarené ke hera Emin Axayi néa-
sena. Wir di imbazi kuwené wustilik. Celil
Mirzayi ra vano:

- Ti heywan( yew siya girde de mexel
bike, ez nover-bover biewniya.

Celil yew-di saeti nohet-ohet pereno. Qot
0 kendal G newalan temase keno feget get
hera axayi néasena. Xo bi xo fikirlyeno vano
“na mirate ser a siya?” Rayiré xo dewam
keno. Rasté yew gomeyi yeno. La Celil vey-
saniye ra ha mireno. Taget gané ey de né-
mendo. Lingé ey zi recifiyeni. Xo pize de
vano “mi ré serme lazim niyo, ez né keyeyi
ra werd wazeno”. A hinge de yew dapire zi
beré gomeyi ra teber yena. Di sitili ha des-
tané aye de, sona hine. Celil silam dano da-
pire. Dapire vana:

- Xorto, to xeyr o? Ti ga ra yeni?

Celil vano:

- Dapir, ez gawané dewa coréne yo. Ez
geyreno yew hera boze.

Dapire vana:

- Seré sibayi ra ez ha tiya, mi get yew
here nédiya.

La Dat Celil béteget 0. Gur-gura madeyé
ey a. Dayanmis nébeno. Dapire ra vano:

- Ez zaf veysan biya, mi arayiya xo zi né-
kerda.

Dapire vana:

- Wiyé! Leyiré mi, ez qurbani to bi. Bé
zere ez to ré werd biyaro.

Cend degayan ra pey dapire aqgita rezi (
yew leteyé nané gilgili Dat Celili ré (ina. Dat
Celil pé mijéje werdé xo weno. Dapire
vana:

- Qiji mi biwere, aqite zaf a.

Dat Celil beno mird. Vano:

- Dapir mi ré bes o. Na zi bara sima ya.

Dapire vana:

- Biwere biwere.

Dat Celil vano: ,

- Mi ré bes 0. Homa razi bo.

Dat Celil né galan ra pey kuweno sek.
Vano:

- Dapir, naye zi bidi putoné xo.

Dapire vana:

- Puté ma néwené.

Celil vano:

- Qeyi?

Dapire vana:

- Na aqite, payizi merre dekewto miyan.

Celil hérs beno, uskura hewa nano (
dano erd ro. Dapire vana:

- Ti resimiyayi, a uskura caloniya kutiké
ma ya!

Tuskekix

Zerin AZRAWA

Yew piri bena, tim O tim goreyé yew mir-
ciki xu tiyedlna, hazir kena, sina ware.
Mirciké piri key gi haliné xu virast O hak
kerd de, ya zi cadi sina ware.

Yew serri hewa zaf wes viyaren ra, mir-
ciki zi veré wexti haliné xu virazena (@
hak(n zi kena de. Piri seni g’ vinena mir-
ciki haliné xu virast (0 hak zi kerd de, piri
XU ¢inena we, xu kena hedre, kuwena

reyar gi siyor ware.

Reyar ra yew dewij piri ver a ben, von:

- Piré hama rew o, meso ware, hama
waxté wareyi zaf mendo, ti sina xeniqi-
yenal!

Piri vona:

- Ti sey mirgiké mi hol z(ni! Mirciké mi
haliné xu virast, hak zi kerd de, ez tim go-
reyé mirciké xo sona ware.

Dewij kuwen piri liyak, nikuwen piri
liyak, pir anigeyrena.

Piri sina ware, hama yew hewayo zaf
wes esto, piri bena sa, keyf kena { vona:

- Ez tGsk o, o thsko let o.

Ez miyoné birr ( birr geyreno.

Tizon @ fisoné xo edar ( sibati piya ver-
deno...

Piri hama iné gali ha feké ya di, beno
puk, beno xedeb, yew firtone non pa, we-
liki vay dlno, zaf beno serd. Piri cadi ku-
wena bin I1éné toradf,
kuliké pincé Iéni ra hewa
sino zere. Piri 0 yo g’ nixe-
nigiyena.

Vori edilyena, piri zi ném-
xeneq biné Iénf ra veciyena
g’ i bivino! Piyoré tlské
ya xeniqgiyayé, tenya yew
sax mando. Piri é tliské xo
géna heté dewa xu wa ku-
wena reyar.

Piri yena resena veré ha-
[iné mirgiki, ewniyena g’
mircké ya zi peli kerdé a,
seré halini de biya rep, ce-
midiyaya.

Ina rey piri erzena mirgiki
ser O (na vona:

Cucika min a cickani

Ti hal G hewalé zivistané ni-
zani
Te mala xwe xirab kir
Mala mi zi ser de dani.

* TOskeki, asma edari di yew roj a. Veri-
nin ma goreyé teqwimé tebieti hereket
kerdin.

Ti Ciné ba

Dilo BARGIRAN

Ti ¢ciné ba
Rojé mi beni sey sewe
Tari peliin xwu roneno riyé erdi ser
Cu mi ré beno jehr
Zilamat vila beno asmini ser

Ti ¢iné ba,
Ez feqir maneno kucan di
Del( beno,
Seré koyan di xwu vin keno
Mecnun beno
Colan di aware-aware géreno

Ti ¢iné ba,
Zimistan serdé xwu veradano ma
ser
Segem beno, ez rebisiyena
Wesar hérs beno
Dar bé pel
Gulistan bé gulan maneno

Ti ¢ciné ba
Teqet némaneno ningan di
Giraniya bindestiye ma béhal finena
Huyayis riyan di némaneno
Bilbil kat weno, dell beno

Ti ¢ciné ba
Hégayé mi di teli har beno
Awké mi Iél
Erdé mi ziwa beno
Tince gilaya xwu vin kena
Estareyi bésewqg manené

Ti ¢ciné ba
Ez miyani milletan di sermaye ma-
neno
Cilayé hiviya min sina hewn a
Derdi mi giran beno, milé mi ser di
Sey céleyé adiri vesneno dilé mi

Ti ¢ciné ba
Bawer bikir, ey zi nébena
Ti mi ré sey nengi G gosti ya
Ti mi ré sey awa heyati ya
Ez to di ameyo dinya

Saete Des,
Diwan Bes

Yasar BALUKEN

Serré Heci nizdiyé sesti-sest
{0 panc estbi. Westayé dési bi.
Sari ré dés nayéni ro. Sefeqgé si-
bayi ra hetani san insatan de
xebitiyayéni. Birayé Heci car-
panc serri cuwa wer dinyayé xo
bedilnabi. Umer zi birarzayé
Heci bi. Umer asinkar bi. O zi
hetani san xebitiyayni. Xora
asinkariye zi zehmet yew kar bi.
Zaf gewet wastini. Umer zi no
rid ra zaf gefiliyayéni.

Rojek Umer hiliney xebati ra
zaf eciziyaye bi. Miyané kari de
wina xiyal kerdin @ vatin: “Ez
emso siyeri keye, sifte xo su-
wena (O cuwa pey zi cila xo kena
ra 0 kuwena ra. Roj wina bi xi-
yalan a viyert, si peyé koyan.

Umer ame keye. Ca de waya
X0 ra va “Qazan deker, ez xo0 su-
wena.” Waye bilezkani qazan
kerd de. Cunke Umer ¢gendék
yar(n bi ehende zi lez cigiriya-
yéni. Umeri xo hemam de hola-
hol sit (1 kerd pak. Boya asiné
cengarini ( boyax tera vejiyabi.
Cilé xo yé rakewtisi dayi xo ra.

i

F

Tam vatini ke Gulé dosek raker
ez kuwena ra, veniké mi yena,
ewnlya ke Ap Heci ameyo mey-
maniye. Ap oda de seré minderi
de cematki nisto ro.

Umeri va:

- Apo, ti xér ameyi.

U lew na dest a. Kisté api xo
de nist ro. Terraqé api wes bi. Bi
saetan gali bikerdéni, uja de
kam esto (0 kam ¢in o gos néni
ser. Umer kista api xo de wina
fikirlyeni: “No ap ga ra vejiya.

Ez nika ¢i wes kewtini ra. Hini
nésino zi. Kari ver a ez zaf rin-
can biya. Homa biker lez bisi-
yeni (i ez ca de rakuri.” Bi vengé
waya xo bi hisyar. Vat:

- E, ez zi cay wena, deker.

Cayi, gozi, bastéq, tuyi wiski
hameyi eyin ver ( biterrage
péro tasi kerdi pak. Qali, mese-
leyi, vistaneki, lejé dewijan,
tegsimkerdisé hégayan... Pey-
niyé eyin néameyn.

Cim1 Umeri hinf anébeni ( gi-

seyi api zl négediyéni. O ehende
gayil bi ke xo ré rakuwero. La
ap hetani néséro keyeyé xo, ra-
kewtis ey ré cin bi. Goreyé urfi
meyman keye de bo, wayiré ke-
yeyi gereke xizmeté ey bivino.
Cimi Umeri béhewni ( gefeliya-
yis ra eciz bibi. Saete bi des, ye-
wendes; weristisé apl ¢in o.
Hama newe eskeriya xo kerdi
néme (0 ame dewe izin. Umeri
X0 bi xo va: “Ya sebir, ya sebir.”
Saete bi diwés, siyayisé api ¢in
0. Way 0 birayé ey bi keyf a gos
nayéni ser, hey huyayéni. Umer
ewniya ke wina nébeno gereke
rakuwero. Fikirlya, fikiriya Q
niska ra apé xo ra persa:

- Apooo!

Api va:

- Ha, Umé mi.

- Apo, eke sima siyeri keyeyé
X0 sima se keni?

- Ma se keni? Willay ma ku-
weni ra.

Umer hini daymis nébi, va:

- Hih! Apo, Qur( sima séri
ma zi kuwen ra.

Ap ( ayé ke hey dormaleyé
api de mat mendé, ewniyeni
saete ra. Saete ameya diwés,
wexté rakewtisl rew ra viyerto.
Némeyé sewe diyaya. Hédi-hédi
rawirzeno { sino keyeyé xo.

Mirdasi

Murad CANSAD

Mirdasi mireyiyéka kurdan a.
Miyané seserrané 11. (1 17. de
cemé Muradi ra cér erdé kir-
mancané (kirdan, zazayan) céri
idare kerdo. Erdé kirmancané
cori o wext (ses sey serri) bi
desté melkisiyan idare biyo ke é
zi mireyiyané kurdan ra yé.

Pilé mirdasiyan Pir Mensur o.
Serefname de yeno vatene ke
Pir Mensuri, veri, kogé xo terefé
Hekarya (Culemérg) de ronayo.
Dima ameyo nézdiyé Géli de
dewa Pirani de ca biyo. Piran o
wext dewe biya. Gél bajaro ta-
rixi yo, mintiga de cayéko
muhim o.

Pir Mensur keséko ewliya
biyo. Vané, veri ey maldaran ra
tirawito ( dayo kesané fegiran.
Piran de mabedék (ibadetga-
yék) virasto. Mezelé ey nika
nézdiyé Pirani de dewa Dérey
de yo.

Wefaté Pir Mensuri dima lajé
ey Pir M{sa cayé piyé xo géno.
Pir Mlsayi dima Pir Bedir yeno.
Meylé Pir Bediri mireyiye ser o
biyo. Erzeno Géli ser, bajari
géno, iqtidar G idareyé xo ro-
nano.

Selguqiji erzené erdé kurdan
ser. Géli istila kené. Pir Bedir
sino Silivan (Fargin). Selguqiji
erzené ucayi ser zi, Pir Bediri zi
kisené. Wexto ke kisiyeno xa-
nima ey dicani bena. Cinike

hemlé xo ronana, lajekék ana
dinya. Sar dormeyé lajeki de
yeno péser, Mirdasi newe ra Gél
de igtidar G idareyé xo ronané.

Wexté Mir Muhemedi de mi-
reylye bena hiré gismi. Mir Mu-
hemed mireyiye miyané hiré
lajané xo de pare keno. Géli
dano yeweri, Pallyi dano yewerd,
Cérmuge dano yeweri. Dewleta
Safewiyan ke erzena welaté
kurdan ser, her hiré cayi zi ke-
wené bi desté inan. Hewt-hest
serri idareyé inan dewam keno.
Serra 1514 de dewleta Safewi-
yan vera dewleta Osmaniyan de
sikite wena, Mirdasi anci ida-
reyé Gél, Pali . Cérmuge géné
xo dest. Cengé Safewiyan (i Os-
maniyan de Melkisiyan terefé
Safewiyan girewto, Mirdasiyan
terefé Osmaniyan. Badé-badé
Osmaniyan idareyé her di mire-
yiyan zi orte ra wedarto. Sey
idareyé heme mireyiyané kur-
dan...

Ciyo ke bala merdimi anceno
no yo. Ecéba pilané Mirdasiyan
gey xo ré “pir” vato yan zi gey
inan ré “pir” vajiyeno?

Pir Mensur, Pir Mlsa, Pir
Bedir.

Ma zané ke no unwan, yani
“Pir” miyané elewiyan ( yare-
sana de esto. Miyané suniyan
de ¢gin o.

Ecéba kirmancé céri veri
elewi biyé, badé biyé suni?

Ecéba Piran, nameyé xo
“pir”an ra géno? Yani, yeno ma-
naya cayé piran?

Hewn

Rohelat AKTULUM

Yewna roje zi gediya ( ez
hewn a siya. Hewné xo ra bé-
xeber... Ez emso paweyé to
ya. Ez emso wazena sey se-
wané binan hewné xo de to
bivina. Cimé min é ke hédi-
hédi giraniya roje bi hesrané
X0 rigsnené, édi padiyayi.
Hewné mi dest pékeno.

Rojéka zimistani ya. Qers
géno zerriya mi. Cemed bes-
tené hesré gimané mi.

Rojéka zimistani ya.
Ez recifiyeno. Desté
mi U lingé mi reci-
fiyené. Ez wazena
ke xo zerriya to
de germin bi-
kera. Ti zerriya

X0 mi ré akena?
Zerriya to de

seba né sinayoxi
ca esto? Seba né
merdimé xerib @
tenayi... Ez ha ra-
yiréko vewre ra biyo
sipé ra yeno. Ez ha
yeno ver bi to, ver bi
zerriya to, ver bi gimé to G
ver bi sinayisé to.

Ez dano beri ro. Ti mi ré
ber akena (i ez mat maneno.
Mi to get wina rindeke né-
diya. Ti emso hina rind asena
mi ré. U ez vana:

-Ti mi négéna zere?

O wext ma yewbinan ra
ewnlyené. Cimé ma ginené
yewbinan ro. Ez get wina né-
biya. Na sewa zimistani de o
ewniyayisé to yew kile fineno
zerriya mi. U ez yena zere. Ti
mi bena cayo ke tewr xoriyé
zerriya xo. Ma tiké yewbinan
ra ewniyené. Ma ewniyené gi-
mané yewbinan ra. Tepiya
ma qali kené. O gas serd o ke
vengé mi zi recifiyeno.

Ge ti gali kena ge ez qali
kena. Ez get néwazena hewn
ra haya biba. La sey hewnané

binan no hewn zi néme-
cet maneno, ez
zano. Ez édi gayil
niya ke hewné
mi némecet bi-
mané. Ez édi
gayil niya ke
ez to ca-
verda. Ez
wazena ke
tim to ra bi-
ewnlya.
Cunke ez
wina zerrwes

a.
Wexté mi tiké
mendo. Ez zaf
sipas keno ke to mi

emso Zi zerriya xo de
méman kerd. Ez édi sono. Ez
yew sewe to zi paweno. Tim
ez yeno to het. Yew sewe Zi ti
bé mémana mi bibe. La wa
sewéka zimistani néba. Ez
néwazena ti bicemidiya. Ma
do sewna yewbinan bivini.

Meselaya Tahir 4 Zuhre

Nazim HIKMET

Tahir biyene zi eyb niyo Zuhre biyene zf
heta seba sewda merdene zi eyb nfyo,
péro kar Tahir & Zuhre biyene de yo

yani dil de yo.

Mavajime bartkaték de bi pérodayis
mavajime kesfkerdisé cemseré vakari de
Mavajime damarané xo de ceribnayisé serimék
merdene eyb bena?

Tahir biyene zf eyb niya Zuhre biyene zfi
heta seba sewda merdene zi eyb nfyo.

Ti hes kena dinya ra ¢argami
la a ferqé naye de niya
ti qayil niya dinya ra bivisiye
la a to ra visina
yani seba ke ti saye ra hes kena
sert o ke saye zf to ra hes bikera?
yani Zuhre Tahiri ra hes nékerdéne
yan z{ qet hes nékerdéne
Tahir? ¢i kerdéne vindf tahiriya xo ra?

Tahir biyene zf eyb niya Zuhre biyene zi
heta riyé sewda ra merdene zi eyb niyo.

Tirki ra tadayox: Ali Aydin CICEK
Cime: Nazim Hikmet, Yatar Bursa Kalesinde, Yapi Kredi Yayinlari, 2006, r. 191

BAWKAL TELLI

Bawkal Telli dewa xo ra vejino

Mucah?’d BARAN

Dom keno...

Dil, Sanat ve Kiiltiir Dernegi
adina imtiyaz sahibi ve sorumlu
yazi isleri mudurd: Bilal Zilan

Yayin Kurulu:
Sait Aydogmus, Hasan Cakir,
Neymetullah Gundiz

Efsaneyé Dérsimi Bawa Bertal
sl heqgiya xo ser. Bawa Bertal
sembolané peyénan yé Dérsimi
ra ja bi. Meyité Bawa Bertali
dewa xo Kiyeyikan de ame we-
daritene.

Sey Useni ra tepiya orijnaléde
bin yé dérsimijan sereyé xo na
ro. Bawa Bertal bi lesa xoya
derga bariye Dérsim de heté
xeylé kesan ra zaf ameyéne hes
kerdene, o bi gise (0 kamiya xo
Dérsim de zaf namdar bibi.
Bawa Bertal hertim bi kincané
X0 yé gelériyan Dérsim de fetili-
yayéne. Taybetmendiya bine ya
Bawa Bertali ki na biye ke ey
her kesi ré xeberi dayéne, la-
belé kes ey ra négehiriyayéne.
Heni ke Bawa Bertali veyvan de

cayé tewr rindi girewténe. No
kokimo dérsimij bi kincané xoyé
temaseyan, milgidayisé xo gi-
meyé yareniya Mamekiye bf.
Heta mergé xo Bawa Bertali zaf
cixara simiténe, feget hertim
diget kerdéne ke cixaraya ey
kaliteyine bo.

Hikaye (0 meseleyé Bawa Ber-
tali zaf é. Nameyé ey ge-gane bi
polisané tirkan yé iskencekaran,
ge-gane bi eskerané tirkan ke
dewan de operasyon kerdéne,
ravérdéne. Kesi nézanayéne ke
kamcin hikaye yé Bawa Bertall
b 0 kamcin heté sari ra ameya
vatene, labelé her kesi derhegé
Bawa Bertali de gisey kerdéne.
(DersimInfo)

NAMEYE NEBATAN
Amadekar: Ehmedé Dirihi

cad (Gél)
cadi (Héni)
cahd (Piran)
cehd (Qerebegan)
merwend (Pas(r)
meyaro (Séwregi)
talik (GAP)
vasé mésan
(Dérsim)

Kurmanci: béhnxos,
dlga, merwendik, mer-
yemxort, meryemxurt
Sorani: bojdank, giya-
piroz

Gorani: damag, dayke
bawke, kelporey

Latini: Teucrium polium
Tirki: aci yavsan, mer-
yem otu




